
 

 
 

 
FM 2017/137 
J.nr 00.00.00/17FM-LABU-00137  Side 1  
 

 
UPA/FM 2017/137 

Justus Hansen 

Uunga siunnersuut: Imaani avatangiisit illersorneqarnissaat pillugu Inatsisartut inatsisaat nr. xx, 

2017-imeersoq. 

(Namminiilivinnermut, Pinngortitamut, Avatangiisinut Nunalerinermullu Naalakkersuisoq) 

(Siullermeerneqarnera) 

Demokraatini siullertut oqaatigerusupparput una imaani avatangiisit illersorneqarnissaat pillugu 

inatsisissaq saqqummiunneqartoq iluarisimaaratsigut. Isumaqarpugut inissaminiittoq immikkoortumi 

ataatsimoortumik inatsisitigut sinaakkuteqarnissaq.  

Eqqaamassavarpummi aalisarneq inuutissarsiutitta pingaarnersarimmassuk, taamaattumik 

pingaartorujussuuvoq pinngortitap ataqatigiinnerata illersorneqarnissaa, qularnaarumallugu aalisartunut 

iluanaarutaasumik taamatullu nungutsaaliuineq tunngavigalugu aalisarnermi tunngaveqartuarnissaq. 

Sualummik iluarisimaarparput inatsisissatut siunnersuummi pitsaaliorusunneqarmat 

mingutsitsisoqarsinnaanera aammali paatsuugassaanngitsumik naqissuserneqarmat, 

mingutsitsisoqartillugu mingutsitsisup mingutsaaliuinermut tamakkiisumik akiliisinneqartarnissaa.  

Naggataatigut naqissusissavarput tapersersoratsigu Naalakkersuisut nassuiaallutik oqarmata, kalaallit 

nunaata imartaani uuliamik akuutissanillu annertuumik mingutsitsisoqartillugu danskit naalagaaffiat 

tassaammat Namminersorlutik Oqartussat  piumasaqartillugit mingutsitsinermut akiuinissamut kiisalu 

tassunga atatillugu aningaasartuutinik akiliinissamut pisussaasoq.  

Siunnersuut ilalerparput innersuullugulu Eqqissisimatitsinermut Avatangiisinullu Ataatsimiititaliamut 

suliareqqitassanngorlugu.  

Forslag til: Inatsisartutlov nr. xx af xx 2017 om beskyttelse af havmiljøet. 

(Medlem af Naalakkersuisut for Selvstændighed, Natur, Miljø og Landbrug) 

(1. behandling) 

 

Demokraterne vil først og fremmest sige, at vi er tilfredse med den her fremlagte lov om beskyttelse af 

havmiljøet. Vi finder det på sin plads at have en samlet rammelov på dette område. 

 

Vi skal huske på, at fiskeriet er vort vigtigste erhverv, hvilket gør det ekstremt vigtigt, at vi beskytter hele 

vores øko-system, så vi kan sikre de bedst mulige betingelser for, at vort fiskeri kan fortsætte med at være 

succesfuldt og bæredygtigt. 

 

Vi er især tilfredse med, at lovforslaget tager sigte på at forebygge, at forurening overhovedet finder sted, 

men også at det utvetydigt bliver fastslået, at det i tilfælde af forurening er forureneren, der skal betale for 

at bekæmpe forureningen. 

Slutteligt skal vi fastslå, at vi bakker op om Naalakkersuisuts fortolkning af, at det er den danske stat, der 

efter anmodning fra Grønlands Selvstyre, har pligt til at bekæmpe omfattende forurening med olie og 

kemikalier i grønlandske farvande samt afholde udgifterne hertil.   

 

Vi tilslutter os forslaget og henviser det til videre behandling i Frednings- og Miljøudvalget. 

 

 

 

 


